
DAVLAT MOLIYASINING 
MODDIY ASOSINI OSHIRISH 
ORQALI IQTISODIY O‘SISHGA 
ERISHISH

Shamsiyev Shuxrat Sayfutdin o‘g‘li
Toshkent davlat iqtisodiyot universiteti mustaqil izlanuvchisi

Annotatsiya: Ushbu maqolada davlat moliyasining mazmun va mohiyati, uning asosiy funksiyasi, moddiy asosi va uning 
YaIMdagi o‘rni kabilar o‘rganilgan hamda kerakli fikr-mulohazalar keltirib o‘tilgan. Shuningdek, davlat xarajatlarini oshirish 
orqali iqtisodiy o‘sishga erishish mumkinligi qayd etilgan.

Kalit so‘zlar: iqtisodiy o‘sish, daromadlar oshishi, davlat moliyasi, davlat moliyasining tashkiliy shakllari, “zanjir effekti”, 
xarajatlarni qoplanish sharti, YaIMni xarajatlar usuli bo‘yicha hisoblash. 
Abstract: In this article, the content and essence of state finance, its main function, material basis, and its place in GDP 
are studied and necessary comments are made. It was also noted that economic growth can be achiyeved by increasing 
government spending.

Key words: economic growth, income growth, public finance, organizational forms of public finance, “chain effect”, cost 
recovery condition, calculation of GDP by cost method. 
Аннотация: В данной статье изучены содержание и сущность государственных финансов, их основная функция, 
материальная основа, место в ВВП и даны необходимые комментарии. Также было отмечено, что экономического 
роста можно добиться за счет увеличения государственных расходов.

Ключевые слова: экономический рост, рост доходов, государственные финансы, организационные формы госу-
дарственных финансов, “цепной эффект”, условие окупаемости, расчет ВВП затратным методом. 

K I R I S H
Ma’lumki, har bir davlatning iqtisodiyoti o‘sishi, aholi farovonligi oshib, kambag‘allik va qashshoqlikning 

kamayishi, aholining real daromadlari darajasi oshishi, mamlakat miqyosida jinoyatchilik darajasining kama
yishi, va barqaror iqtisodiy o‘sish tendensiyasining kafolatlanishi kuzatiladigan muayyan davr modaynida o‘sha 
mamlakatda iste’mol uchun yaratiladigan noz-ne’matlarning hajmi miqdor jihatdan o‘sib, sifat jihatdan yax-
shilanib va o‘zining bozor qiymatiga o‘tishi tezlanishi orqali namoyon bo‘ladi. Bunda davlat moliyasining ham 
sezilarli ta’sir ko‘lami bor. 

M A V Z U G A  O I D  A D A B I Y O T L A R N I N G  T A H L I L I
Moliya to‘g‘risidagi birinchi rus monografiyasi 1810–1811-yillarda N. Turgenev tornonidan yozilgan moliya 

sohasidagi o‘ziga xos asarlarga graf Speranskiyning moliyaviy rejasini, rnoliya nazariyasi bo‘yicha birinchi 
ruscha I. Gorlovning darsligini, Y. Gagemayster, V, Kuri, D. Tolstoylarning moliyaning rivojlanish tarixiga bag‘ish-
langan tadqiqotlarini, M. Orlovning davlat krediti to‘g‘risidagi ishlarini kiritish mumkin. XIX asrning ikkinchi yar-
mida e’lon qilingan va moliyaning nazariy masalalariga bag‘ishlangan asarlar orasida I. Shilning monografiyasi 
alohida o‘rin egallaydi. Uning fikricha, moliya nazariyasi davlat xazinasi g‘oyasiga bo‘ysundirilgan.

A S O S I Y  Q I S M
“Davlat moliyasi davlatning markazlashgan pul daromadlarini shakllantirish va ulardan o‘z funksiyala-

rini to‘laqonli bajarish maqsadida turli yo‘nalishlarda foydalanish bilan bog‘liq munosabatlar yig‘indisidir”1. Bu 
munosabatlarning turlicha namoyon bo‘lishiga qarab, davlat moliyasining bir qator aniq tashkiliy shakllari shakl
lanadi (1-rasm). 

1	 Davlat moliyasi: Darslik / B. I. Nurmuxamedova, Sh. K. Xamdamov;– T.: “Iqtisod-Moliya”, 2020. – 436 b. 

1-rasm: Davlat moliyasining tashkiliy shakllari

Davlat moliyasini moliyalashtirishning moddiy asosini pul aylanmasi ya’ni xarajat ko‘rinishidagi mablag‘lar 
chiqimi va daromad ko‘rinishidagi mablag‘lar tushumi tashkil qiladi.

Davlat moliyasining moddiy asosi= – mablag‘lar chiqimi + mablag‘lar tushumi (1-formula).

E’tibor qilinishi lozim bo‘lgan davlat moliyasining mohiyati shundaki, uning daromadlari shakllanishi, asosan, 
davlat budjeti va budjetdan tashqari maqsadli jamg‘armalar hisobiga to‘yintirilsa, xarajatlari esa ijtimoiy himoya 
manfatlar va davlat tashkilotlari faoliyatiga safarbar etiladi va davlat xarajatlari ko‘rinishida yuzaga keladi. 

Iqtisodiy o‘sish – aholi iste’moli uchun ma’lum muddatda ma’lum bir hududda barcha turdagi iste’mol qilina
digan ne’matlar ishlab chiqarish hajmining oshishni nazarda tutadi. Ko‘pincha, iqtisodiy o‘sishning belgisi sifa-
tida YaIM (Yalpi ichki mahsulot) ko‘rsatkichi ifodalaydi. YaIMni xarajatlar usuli bo‘yicha hisoblaganda quyidagi 
formulaga ega bo‘lamiz:

YaIM = C + I + G + Xn (2-formula)

Bunda, YaIM – Yalpi ichki mahsulot 

C – iste’mol xarajatlari,

G – davlat xarajatlari,

Xn – sof eksport hajmi.

Ushbu formuladan kelib chiqadiki, davlat xarajatlarini oshishi YaIMning oshishini keltirib chiqaradi. Bu 
esa, o‘z navbatida, iqtisodiy o‘sishga sabab bo‘ladi. Unda nega mamlakatlar o‘z iqtisodiy o‘sishini davlat moli-
yasi richagidan foydalanib amalga oshirmaydilar? Buning boisi, davlat xarajatlarini davlat budjeti daromadlari 
qoplab beradi. Bu daromadlar esa, iste’molchilardan olinadigan soliq va turli yig‘imlar asosida shakllanadi. 
Xarajatlarni oshirish, “iqtisodiy zanjir” ta’sir orqali aholi daromadlarini oshishini, bu esa talab hajmini oshirib 
yuboradi. Umumiy talab hajmining oshishi qaysidir tovarlar narxini ko‘taradi va “zanjir” effekti vositasida alter-
nativ tovarlar narxi oshib inflatsiyon iqtisodiy o‘sishni keltirib chiqaradi. Shu sababdan, davlat moliyasini yuritish 
oldindan hisobga olingan prognozlar va rejalar asosida bosqichma-bosqich amalga oshiriladi. 

Davlat byudjeti daromadlari, mlrd so‘m Soliq yuki, %

2022
(dastlabki ijro)

2021 2023
(prognoz)

2-rasm: 2021–2023-yillar uchun davlat byudjeti daromadlari va soliq yuki o‘zgarishi

Ushbu rasmga e’tibor qilsak, 2021- va 2022- yillar uchun davlat byudjeti daromadlari 164 799 mlrd so‘mdan 
202 043 mlrd. so‘mga o‘sishi va shu davr mobaynida soliq yuki mos tarzda 22,4% dan 22,7% ga o‘sishi kuza-
tilgan. 2023-yil uchun prognoz ko‘rsatkichi davlat byudjeti daromadlarining 232 607 mlrd so‘mga o‘sishi va soliq 
yuki 21.8%ga tushishi davlat byudjeti daromadlarining oshishini ifodalaydi. Bunday daromadlar oshishi ishlab 
chiqarishning rag‘atlantirilayotganini bildirsa, xarajatlar hajmini ham oshishiga sabab bo‘lib, aholi farovonlig-
ining yanada yaxshilanayotganini bildirishi kuzatilishi mumkin. 

Davlat byudjetining 2023-yil uchun xarajatlari 257  734 mlrd so‘m yoki YaIMning 24,1% (2022-yilda – 
236 579 mlrd so‘m yoki YaIMning 26,6 % i) hisobida tasdiqlandi. Iqtisodiy o‘sishni rag‘batlantirish maqsadida 
tarmoq rivojlanish dasturlarini amalga oshirishga sarflanadigan xarajatlarni oshirish rejalashtirilgan. Ushbu 
xarajatlarning oshishi aholi farovonligiga ijobiy ta’sir etadi.

X U L O S A
Davlat moliyasining maqsadi keng qamrovli iqtisodiy barqaror o‘sish hisoblanib, aholi farovonligini 

oshirishga yo‘naltiriladi. Davlat moliyasining moddiy asosini davlat byudjeti shakllantirib, davlat xarajatlari 
ko‘rinishida YaIMni oshishiga va aholi ijtimoiy farovonligiga, hamda davlat byudjeti daromadlari ko‘rinishida 
ishlab chiqarishga bevosita ta’sir etishi kuzatiladi.

Foydalanilgan adabiyotlar ro‘yxati:
1.	 Fuqarolar uchun byudjet: 2023-yil uchun tasdiqlangan byudjet loyihasi. “Axborot” nashri. 2023-yil.
2.	 Davlat moliyasi: Darslik / B. I. Nurmuxamedova, Sh. K. Xamdamov;– T.: “Iqtisod-Moliya”, 2020. – 436 b.
3.	 https://lex.uz/docs/–2304138
4.	 www. stat.uz
5.	 http://lib.jizpi.uz/mod/resource/view. php?id=4274&redirect=1

